
kefikita, ma ne sat familiarefikita propozo. Notez anke la eufoniala lego, ke longa serio de soni alternanta per un vokalo 

[image: {\displaystyle +}] un vokalo e c. esas sempre tedanta por la orelo.

La max bona solvo semblas a me esar irar mezvoyo, t. e. uzar ‑ig‑ quale derivsilabo ed efikar quale nedependanta vorto. Me purigas la vesto 

[image: {\displaystyle =}] me efikas ol pura ; me mortigas la hundo 

[image: {\displaystyle =}] me efikas ke la hundo mortas. To esas komplete analoga a la altra kazi, en qui ni havas sufixo diferanta de vorto : belijar 

Otto Jespersen.





Somro.

Kontre ta formo on dicas (III, 19), ke la pronuncado interpozas « fatale » b inter m e r. Ka to esas certa ? Fonetikisto dicus plu juste « facile », pro ke la kauzo (nepreciza ago di la palatala velo, v. mea Lehrbuch der Phonetik, p. 62) ne efikas « fatale » o necese. Nimrod (Nemrod) havas sa nomo depos multa yarcenti, e nur la rusi dicas Nimbrot ; simile la germana insulo Amrum ; ni havas en la dana multa vorti kun mr : mimre, hamre, numre e c. La franci generale pronuncas j’aimerai, il nommera e c. sen e inter m e r, e me ne savas ke per to li obligesas « fatale » interpozar ula b.

Jelosio, persieno.

So H. 
Krenn (Wien) rimarkas, ke ni indijas preciza vorti por indikar ta klozili di fenestri (o pordi), quin on nomas F. jalousie e persienne, ed il propozas la vorti jelosio [DEFIS] e persieno [DFI]. Ni ne volas indikar nacionala traduki, qui povus esar neexakta ed eroriganta. Ni preferas definar teknikale ta du vorti.

Jelosio esas klozilo kompozita ek multa lati (lameni) superpozita, quin on povas generale inklinigar per rotaco cirke sua longesal axo, e quin on povas levar o mallevar, quale kurteno, per kordo o kordono. Kande ol esas tote levita, la lati esas aplikita uni sur altri.


Persieno esas speco de D. Laden, F. volet (fenestrokovrilo ; ni ne havas til nun specala vorto), qua, vice esar plena (masiva), esas kompozita ek lameni inklina (generale fixa) ad-infre ad-extere. Li apertesas e klozesas quale cetera fenestrokovrili (sive rotacante cirke lateral axo, sive glitante o rulante sur relo), e havas kadro (framo) fixa, ne varyiva. Per ico li diferas de jelosio, mem kande li havas lameni kun inklineso varyanta. — Rimarketo : Quale la amatori di la latina tradukus ta du nocioni ?

